
«XIX ғасырдың 40-60 жылдарындағы қазақтардың  ортаазиялық хандықтармен қарым-қатынастары»   тақырыбына
әдістемелік нұсқаулық

Оқу мақсаты: 
· 7.3.1.6 – ұлт-азаттық көтеріліс  басшыларының  рөліне баға беру

Бағалау критерийі:
Білу және түсіну– Жанқожа мен Есет батырлардың табиғи болмысын анықтайды;
Сыни ойлау мен талдау- Жанқожа мен Есет батырдың тарихи портретін талдайды;
Бағалау-   Тарихи оқиғаға түрткі болған жағдайдың тұлғаға әсерін бағалалайды

Тарихи концепт: Себеп-салдар

Зерттеу сұрағы: Неліктен Орта Азия хандықтарының Қазақстанның оңтүстік аймақтарына экспансиясы күшейді?

        «XIX ғасырдың 40-60 жылдарындағы қазақтардың  ортаазиялық хандықтармен қарым-қатынастары»  тақырыбындағы сабақ «себеп-салдар» тарихи коцепт негізінде  құрылған. Сабақтың басында  Оқушыларды осы сабақта басты зерттелетін мәселеге ойларын шоғырландырудан бұрын, өткен материалды еске түсіру үшін «Үш бұрыш» тапсырмасын орындатыңыз.  Оқушылардың жауабы тыңдалып болғаннан кейін, бүгінгі өтетін тақырыптың алдыңғы тақырыптың жалғасы екендігін ескертіңіз. Сабақта көтеріліс басшылары  Жанқожа мен Есет туралы деректер зерттелетіні туралы айтыңыз. Осы тұста мұғалім әр тапсырмаға сәйкес бағалау критерийлерін дайындап, оны оқушылар назарына ұсынуды ұмытпаған жөн. Сонымен қатар, мұғалім сабақ барысында оқушыларды тарихи концепті негізінде құрылған тапсырмаларды орындатуға, зерттеу сұрағының жауабын алуға жетелеп бағыттап отырған дұрыс. 
       Зерттеу барысында Жанқожа мен Есет батыр туралы пікірлерді  ұсынып, сыныпта талқылау ұйымдастыру арқылы олардың ойын зерттелетін мәселеге  шоғырландырыңыз. Дәйексөздер мазмұнынан Жанқожа, Есет батырлардың жеке бас қасиеттерінің ерекшеліктерін анықтап, ой-талқы ұйымдастырыңыз.
         Оқушыларға көтеріліс басшылары туралы ақпараттық ресурс ұсынып,  тұлғалар  туралы зерттеу жұмысын ұйымдастырыңыз. Оқушыларға мәтін мазмұнын оқытып, өзара талқылау жүргізіңіз. Берілген сұрақтарға жауап беру арқылы  тұлғалардың  іс-әрекетін, қадір-қасиетін талқылатып, пайымдатуға бағыттаңыз.
Мінездеме беру тапсырмасы.
Аты-жөні:
Туған жылы:
Қызметі:
Біліктілігі:
Қызмет бабында жеткен жетістігі мен кемшілігі:
Ортамен қарым-қатынасы, беделі:
Жетекшілік, ұйымдастыру қабілеті:
Негізгі түйін, ұсыны

Зерттеу жұмысының соңында оқушылар жұмыс нәтижесін сынып алдында жариялағаны жөн.
     Ал 2-тапсырма-  «Сұхбат беру» тапсырмасында оқушылардың сабақта алған білімдері мен дағдыларын жинақтап, түйіндеу үшін және күтілетін нәтижеге қаншалықты жеткен/жетпегенін  анықтау үшін төмендегі тапсырманы ұсыныңыз.  Түйіндеп-талдау тапсырмасы тақырып толық игеріліп,  қорытындыланып, жинақтаған тұста    ұйымдастырылған орынды.  Зерттеу сұрағының төңірегінде талқылау жүргізіледі. Оқушылар рольге еніп, «сұхбат беру»  ойын-тапсырмасын орындайды. Жұптардың бірі- «сұхбат алушы» (қазіргі заманның журналисті) және екіншісі-сұхбат беруші (Жанқожа мен Есет  батырлар)»  роліндегі  диалог жүргізіңіз..Сұхбат мәтінін алдын-ала ұсыныңыз.
    Сұхбат үлгісі:
-Аты-жөніңіз?
- Неліктен Орта Азия хандықтарының Қазақстанның оңтүстік аймақтарына экспансиясы күшейді деп ойлайсыз?
-Өміріңізді өзгерткен оқиға мен адам туралы бізбен ой бөліссеңіз.
-Өміріңізде тап болған қиындықтар туралы айтсаңыз? 
-Сол кездегі Сіздің мақсатыныз?
 -Сол кездегі қазақ халқының өмірін қалай сипаттайсыз?

     Жоғарыда көрсеткендей әр орындалған тапсырмалардан кейін оқушылардың оқу жетістігіне міндетті түрде кері байланыс беруге көңіл бөліңіз. Кері байланыс әр тапсырмаға  ұсынылған дескриптор негізінде  (Мәселен, бұл сабақта- «мұғалімнің топтарға» беруі)  беріледі.
    Сабақтың соңы  оқушылардың бүгінгі сабақ бойынша өзінің оқу жетістігін бағалау үшін рефлексия беруімен аяқталады. Бұл -өз кезегінде мұғалімнің келесі сабақты дұрыс жоспарлауына мүмкіндік туғызады.







